
Istiadat Konvokesyen Universiti 
Teknologi MARA (UiTM) 
ke-102 menyaksikan seramai 

lebih 1,900 graduan diraikan 
dalam sidang 17 dan 18 di Dewan 
Agung Tuanku Canselor, UiTM 
Shah Alam. Naib Canselor UiTM, 
Profesor Datuk Ts. Dr. Shahrin 
Sahib @ Sahibuddin, dalam 
ucapannya menzahirkan ucapan 
tahniah kepada semua graduan 
dari UiTM Cawangan Terengganu, 
Shah Alam dan Selangor.

“Setinggi-tinggi tahniah kepada 
anak-anak yang dikasihi. Kejayaan 
ini lahir daripada pengorbanan, 
ketekunan, dan doa yang tidak 
pernah putus daripada ibu bapa 
serta bimbingan para pensyarah”, 
ucapnya.

Menurut beliau, UiTM terus 
komited melahirkan graduan yang 
berkualiti tinggi melalui pelbagai 
usaha strategik. Antara inisiatif 
utama yang dijalankan adalah 
kerjasama bersama Malaysia 
Professional Accountancy 
Centre (MyPAC) serta hubungan 

antarabangsa dengan universiti 
di Vietnam, Indonesia, 
Jepun dan Korea. Beliau turut 
menzahirkan ucapan tahniah 
kepada pelajar yang mendapat 
kejayaan kejayaan dalam 
peperiksaan ACCA yang mendapat 
pengiktirafan di peringkat dunia.

Bukan itu sahaja, UiTM turut 
menjalin kerjasama dengan 
Korea Halal Association dan Al-
Baghdadi Learning Centre bagi 
mengukuhkan keseimbangan 
antara ilmu akademik dan nilai 
spiritual. 

Selain itu, UiTM juga mengambil 
inisiatif untuk mendekatkan 
pelajar dengan masyarakat melalui 
Klinik Bantuan Guaman dan 
menyediakan platform rangkaian 
profesional menerusi program 
UiTM Law Career Networking 6.0 
serta Halal Talent Career Launch 
Programme.

“Usaha ini telah meningkatkan 
Kadar Bekerja Graduan UiTM 
kepada 92.1 peratus, selaras 

dengan 
matlamat 
universiti 
untuk 
memastikan 
graduan bekerja 
dalam tempoh enam 
bulan selepas tamat 
pengajian,” ujar beliau.

Dalam ucapannya, Profesor Datuk 
Ts. Dr. Shahrin turut berpesan 
agar graduan melengkapkan diri 
dengan kemahiran terkini, seiring 
dengan peredaran zaman bagi 
menghadapi cabaran global.

“Segulung ijazah yang diterima 
pada hari ini bukanlah noktah 
kepada perjuangan, tetapi 
permulaan kepada perjalanan 
yang lebih besar. Lengkapkanlah 
diri dengan ilmu pengetahuan 
dan kemahiran agar mampu 

dan kemahiran agar 
mampu menempuh arus 
cabaran global”, tambah 
beliau. 

Beliau turut mengingatkan 
agar jasa ibu bapa tidak 
dilupakan. “Ingatlah, 
reda Allah terletak pada 
reda kedua ibu bapa, dan 
murka Allah terletak pada 
murka kedua orang tua”, 
pesannya.

